ԱՄՓՈՓԱԹԵՐԹ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
 
	1․ Բնապահպանության և ընդերքի տեսչական մարմին 
	08 փետրվար 2024թ.
Գրություն N 01/29․3/11/640-2024

	
	

	[bookmark: _GoBack]Առաջարկություններ և դիտողություններ չկան
	

	2․ Կրթության, գիտության, մշակույթի եվ սպորտի նախարարություն

	06 փետրվար 2024

	
	Գրություն № 01/14.2/3569-2024


	Առաջարկություններ և դիտողություններ չկան
	

	3․ Տարածքային կառավարման և ենթակառուցվածքների նախարարություն
	09 փետրվար 2024

	
	Գրություն № ԳՍ//4440-2024

	«Հայաստանի Հանրապետության կառավարության մի շարք որոշումներում փոփոխություններ և լրացումներ կատարելու մասին» Կառավարության որոշման նախագիծը (այսուհետ՝ նախագիծ) ևս մեկ անգամ քննարկվել է ՀՀ մարզպետների աշխատակազմերի հետ: Նախագծի վերաբերյալ առաջարկություններ և դիտողություններ առկա չեն:

	

	3․ Տարածքային կառավարման և ենթակառուցվածքների նախարարություն (Պետական գույքի կառավարման կոմիտե)
	09 փետրվար 2024

	
	Գրություն № ԳՍ//4440-2024

	Առաջարկում է Նախագծի 3-րդ կետով նախատեսել նաև ՀՀ կառավարության 2010 թվականի ապրիլի 8-ի N 380-Ն որոշման վերնագիրը խմբագրելու վերաբերյալ դրույթ՝ հիմք ընդունելով նշված կետի 1-ին ենթակետով առաջարկվող փոփոխությունը: 

	Չի ընդունվել 
Կառավարության 2020 թվականի մարտի 19-ի N 334-Ն որոշմամբ ուժը կորցրած է ճանաչվել կառավարության 2002 թվականի սեպտեմբերի 26-ի N 1587-Ն որոշումը:
Նախագծից հանվել է նաև 1)-ին «4-րդ կետն ուժը կորցրած ճանաչել» կետը:

	4. Արդարադատության նախարարություն
	05 մարտի 2024

	
	Գրություն /27.4/8597-2024

	1. Նախագծի 1-ին կետի 1-ին ենթակետում «8-րդ հոդվածի» բառերից հետո անհրաժեշտ է լրացնել «1-ին մասի» բառերը:
Սույն դիտողությունը վերաբերում է նախագծի ամբողջ տեքստին:

	Ընդունվել է

	2. Նախագծի 1-ին կետի 2-րդ ենթակետով նախատեսվում է Հայաստանի Հանրապետության կառավարության 2002 թվականի հուլիսի 18-ի «Արգելոցապարկային համալիր» պետական հիմնարկը վերակազմակերպելու մասին» N 1046-Ն որոշման 3-րդ կետի ա) ենթակետից հանել «պահպանության,» բառը և կետադրական նշանը։ Արդյունքում բաց է մնում այն հարցը, թե ում կողմից է իրականացվելու «Արգելոցապարկային համալիր» պետական հիմնարկի պահպանությունը, ուստի վերոնշյալի վերաբերյալ լրացուցիչ դրույթ է անհրաժեշտ նախատեսել: 

	Ընդունվել է

	3. Նախագծի 11-րդ կետի 1-ին ենթակետով նախատեսվում է Հայաստանի Հանրապետության Կառավարության 2002 թվականի մայիսի 30-ի ««Շիկահող» պետական արգելոց» պետական հիմնարկը վերակազմակերպելու, «Շիկահող» պետական արգելոցի և «Շիկահող» պետական արգելոց» պետական ոչ առևտրային կազմակերպության կանոնադրությունները հաստատելու մասին» N 926-Ն որոշման նախաբանը խմբագրել հետևյալ բովանդակությամբ.
«Ղեկավարվելով «Բնության հատուկ պահպանվող տարածքների մասին» օրենքի 8-րդ հոդվածի «զ» կետի դրույթով՝ Կառավարությունը որոշում է.»:
	Հարկ է նկատի ունենալ, որ բացի կանոնադրության հաստատումից վերոնշյալ որոշմամբ կարգավորվում է նաև բնության հատուկ պահպանվող տարածքի վերակազմակերպումը, ուստի որոշման նախաբանում անհրաժեշտ է նաև ապահովել լիազորող նորմ նշվածի կապակցությամբ: 

	Ընդունվել է

	4.  Նախագծի 12-րդ կետով նախատեսվում է փոփոխություն կատարել Հայաստանի Հանրապետության Կառավարության 2009 թվականի հոկտեմբերի 15-ի ««Արևիք» ազգային պարկ ստեղծելու, «Արևիք» ազգային պարկի և «Արևիք» ազգային պարկ» պետական ոչ առեվտրային կազմակերպության կանոնադրությունները հաստատելու մասին» N1209-Ն որոշման մեջ: 
	Հարկ ենք համարում նշել, որ սույն որոշման նախաբանը անհրաժեշտ է վերանայել և վերախմբագրել ՀՀ Սահմանադրությամբ նախատեսված որոշակիության սկզբունքի տեսանկյունից, մասնավորապես՝ անհրաժեշտ է հստակեցնել, թե «Պետական ոչ առևտրային կազմակերպությունների մասին» Հայաստանի Հանրապետության օրենքի 9-րդ ու 13-րդ հոդվածների որ մասերն են հանդիսանում սույն որոշման ընդունման համար լիազորող նորմ: 
	

	Ընդունվել է

 


	Սույն դիտողությունը վերաբերում է նաև Նախագծի 13-րդ կետում հղում կատարած Հայաստանի Հանրապետության 2002 թվականի մայիսի 29-ի ««Սև լիճ» պետական արգելավայրի կանոնադրությունը հաստատելու մասին» N 631-Ն որոշման նախաբանին:
	Ընդունվել է

	5. Նախագծի 13-րդ կետում «N 631-Ն» բառերը անհրաժեշտ է փոխարինել «N 631» բառերով՝ նկատի ունենալով գործող որոշման համարը:

	Ընդունվել է



